
பாஷண்ட³க²ண்ட³ந ஶ்ரீவேத³வ்யாஸஸ்தோத்ரம் 1

பீ⁴ஷ்மேண காம்யகவநே த⁴ர்மராஜம் ந்ரு’பம் ப்ரதி ।
ஸத்யம் ஸத்யமிதி ஶ்லோகோ பு⁴ஜாவுத்³த்⁴ரு’த்ய பீவரௌ ॥ 1॥
உக்த: கில ஸபா⁴மத்⁴யே கதே²யமகி²லா ஸ்பு²டம் ।
ஶேஷத⁴ர்மாஶ்சர்யபர்வ த்³விதீயாத்⁴யாய மத்⁴யகா³ ॥ 2॥
அதஸ்தஸ்ய பு⁴ஜாவேவ சே²த்³யௌ யத்³யஸ்தி பௌருஷம் ।
வ்யாஸஸ்து தாம் கதா²ம் க்³ரந்தே² நிப³ப³ந்த⁴ பரம் ஸுதீ:⁴ ॥ 3॥
கிம் யம: பாபிநம் ஹந்யாத்கிம் வா பாபஸ்ய ஸாக்ஷிண: ।
ஹ்ரு’தா ஸீதா ராவணேநேத்யுக்தே ந ஹி ஜடாயுஷ: ॥ 4॥
ஶிரஶ்சிச்சே²த³ ப⁴க³வாந் ராமோ ராஜீவலோசந: ।
கிந்து பா⁴ர்யாபஹர்தாரம் ஜகா⁴ந யுதி⁴ ராவணம் ॥ 5॥
இத³ம் நித³ர்ஶநம் பஶ்ய மாவிவேகே மந: க்ரு’தா:² ।
உத்³த்⁴ரு’த்ய ஶேஷத⁴ர்மஸ்த² வாக்யாந்யபி ச காநிசித் ॥
மந்தா³நாமுபகாராய த³ர்ஶயிஷ்யாமி தத்த்வத: ॥ 6॥
யுதி⁴ஷ்டி²ர உவாச-
பிதாமஹ மஹாப்ராஜ்ஞ ஸர்வஶாஸ்த்ர விஶாரத³ ।
க்ரு’ஷ்ணே த⁴ர்மே ச மே ப⁴க்தி: யதா²ஸ்யாத்³தி⁴ ததா² வத³ ॥ 7॥
பீ⁴ஷ்ம உவாச-
ஶ‍்ரு’ணு பாண்ட³வ வக்ஷ்யாமி ஹரிப⁴க்திம் ஸுது³ர்லபா⁴ம் ।
ஶ்ரோத்ரூணாம் ஸர்வபாபக்⁴நீம் வத³தாம் ச யுதி⁴ஷ்டி²ர ॥ 8॥
ஸத்யம் ஸத்யம் புந:ஸத்யமுத்³த்⁴ரு’த்ய பு⁴ஜமுச்யதே ॥ 9॥
வேத³ஶாஸ்த்ராத்பரம் நாஸ்தி ந தை³வம் கேஶவாத்பரம் ।
ஸத்யம் வச்மி ஹிதம் வச்மி ஸாரம் வச்மி புந: புந: ॥ 10॥
அஸாரே த³க்³த⁴ஸம்ஸாரே ஸாரம் யத்³விஷ்ணு பூஜநம் ।

உத்³த்⁴ரு’த்ய ஸ்வபு⁴ஜௌ பீ⁴ஷ்ந: ஶஶம்ஸ கில ஸம்ஸதி³ ॥ 11॥
ஏவம் ச வ்யாஸதே³வஸ்ய கோபராதோ⁴ விசாரய ।
அதோ மத்⁴வமுநேர்வாக்யே பா⁴ரதஜ்ஞ ஶிரோமணே ॥ 12॥
உத்³த்⁴ரு’தம் பா³ஹுயுக³ளம் யதா² ப⁴வதி வைததா² ।
பீ⁴ஷ்மாசார்ய க்ரு’தஸ்யோக்³ர ஶபத²ஸ்ய ஸமீரிதம் ॥ 13॥
யத்ர தத்³வை வ்யாஸவச: ஶ‍்ரு’ணுதேத்யேவ யோஜநா ।
தத்தத்க்ரத்த்யாநுவக்தா ச ஶாஸ்த்ராசார்யோऽஹிலஸ்ய ச ॥ 14॥
அஶேஷ நிக³மோத்³த⁴ர்தா ஹர்தா து³ஸ்ஸமயஸ்ய ச ।
மநஸ்ஸங்கல்ப மாத்ரேண குருபாண்ட³வஸேநயோ: ॥ 15॥
கர்தா ஸத்யவதீ புத்ரோ விஹர்தா முநிமண்ட³லே ।
ராஜஸூயஸ்ய சாசார்ய:ஸர்பயாக³ஸ்ய ச ப்ரபு: ⁴ ॥ 16॥
கஸ்தஸ்ய பு⁴ஜயோஶ்சே²த்தா கிம் வா தச்சே²த³ காரணம் ।
ப்⁴ரமமூலா ததஸ்ஸர்வா கதா²ஸீத்³ வ்யாஸவைரிணாம் ॥ 17॥
ரஜக த்³ரோஹதோ பி⁴க்ஷோ: ஶூலாரோபண வாக்யவத் ।
ப்⁴ராமகம் தஸ்ய ஶாஸ்த்ரம் ச யத்ரேத்த²ம் ஸமுதீ³ரிதம் ॥ 18॥
நாரீஸங்க³ம மத்தோஸௌ யஸ்மாந்மாமவமந்யதே ।
யோநிலிங்க³ஸ்வரூபம் ஹி தஸ்மாத³ஸ்ய ப⁴விஷ்யதி ॥ 19॥
இதி பாத்³மபுராணோக்த ப்⁴ரகு³ஶாபஸ்ய ஸாஹஸம் ।
பஶ்யந்து பஞ்சஶீர்ஷாணி பு⁴ஜாநாம் து சதுஷ்டயம் ॥ 20॥
த்³வௌபாதா³வுத³ரம்வக்ஷ: கடீ சோரூ ச தூ⁴ர்ஜடே: ।
விச்சி²த்³ய தத்க்ஷணாதே³வ பேது: கில மஹீதலே ॥ 21॥
ஶிஶ்நமாத்ரம் தூர்வரிதம் தச்ச யோந்யாம் விவேஶிதம் ।
அத்ர ப்ரமாணம் ஶைவாநாம் கண்டே² கண்டே²வலம்பி³நீ ॥ 22॥
லிங்க³மாலைவ யா நித்யம் கரே வாமே ப்ரபூஜ்யதே ।
அத: பாத்³மோதி³தகதா²ஶைவாநாமபி ஸம்மதா ॥ 23॥
ஹஸ்தவ்வயவதீ ரம்ய ஜடாமண்ட³ல மண்டி³தா ।
பத்³மபாதா³ ஶ்யாமவர்ணா லஸத்க்ரு’ஷ்ணாஜிநோஜ்ஜ்வலா ॥ 24॥

மந்த³ஸ்மிதா சந்த்³ரமுகீ² பி³ம்போ³ஷ்டீ² பங்கஜேக்ஷணா ।
குந்த³குட்³மலத³ந்தாபா⁴ ஸாந்த்³ர குந்தல ஸங்குலா ॥ 25॥
கந்த³ர்பகோடி ஸத்³ரு’ஶீ ஸௌந்த³ர்யாம்பு³தி⁴ மந்தி³ரா ।
வந்தா³ரூணாமப⁴யதா³ வந்த்³யமாநா ஸுரைர்நரை: ॥ 26॥
அத்³யாபி பூஜ்யதே வ்யாஸப்ரதிமா ஜ்ஞாநதா³யிநீ ।
சித்ரகைர்லிக்²யதே பி⁴த்தௌ மந்த்ரஶாஸ்த்ரேஷு வர்ண்யதே ॥ 27॥
அஹோ வ்யாஸ பு⁴ஜச்சே²த³மாஶாஸாநஸ்ய து³ர்மதே: ।
ஸ்வதை³வ ஸர்வகா³த்ராணாம் ச்சே²த:³ கே²த³கரோப⁴வத் ॥ 28॥
தத்³வ்ரு’த்³தி⁴ மிச்சதோ மூலச்சே²தோ³பூ⁴த்தவ து³ர்ஜந ।
யத்³வ்யாஸாய த்³ருஹ்யதஸ்தே ஶிவத்³ரோஹோப⁴வத்³ த்⁴ருவ: ॥ 29॥
விவாத³ பரிஹாராய கதே²யம் க்³ரதி²தாகி²லா ।
யதிநா வாதி³ராஜேந வ்யாஸகைங்கர்யகாமிநா ॥ 30॥
இதி ஶ்ரீவாதி³ராஜபூஜ்யசரணவிரசிதம் பாஷண்ட³க²ண்ட³ந

ஶ்ரீவ்யாஸஸ்தோத்ரம் ஸம்பூர்ணம் ॥

